ՀԱՄԱՁԱՅՆԱԳԻՐ
Հայաստանի Հանրապետության կառավարության և Թուրքմենստանի կառավարության միջև Հայաստանի Հանրապետությունում Թուրքմենստանի դեսպանությունը և Թուրքմենստանում Հայաստանի Հանրապետության դեսպանությունը տեղակայելու համար հողատարածքների փոխադարձ տրամադրման մասին

Հայաստանի Հանրապետության կառավարությունը և Թուրքմենստանի կառավարությունը, այսուհետ` Կողմեր,


առաջնորդվելով հետագայում ևս երկու Կողմերի պետությունների միջև առկա ավանդական բարեկամական հարաբերությունները զարգացնելու ցանկությամբ, 


ցանկանալով իրենց պետությունների դիվանագիտական ներկայացուցչությունների համար ստեղծել նպաստավոր աշխատանքային պայմաններ,

ելնելով փոխադարձության սկզբունքից, 

պայմանավորվեցին հետևյալի մասին.

Հոդված 1


Կողմերը հավասար հիմունքով ք.Աշխաբադում և ք.Երևանում իրենց դիվանագիտական ներկայացուցչությունների կարիքների համար 49 տարի ժամկետով երկարաժամկետ վարձակալության կտրամադրեն հողատարածքներ` նշված տարածքների օգտագործման համար ամրագրելով տարեկան 1 (մեկ) ԱՄՆ դոլար վարձավճար:


Սուjն հոդվածի համաձայն` տրամադրվող հողատարածքների հասցեները կնշվեն միջկառավարական արձանագրության մեջ: Հողատարածքների ստույգ գտնվելու վայրը և սահմանները կնշվեն համապատասխան պլաններում: Սույն հոդվածում նշված արձանագրությունը և պլանները կհանդիսանան սույն Համաձայնագրի անբաժանելի մասը:

Հոդված 2


Նշված հողատարածքների օգտագործման պայմանները որոշվում են հողատարածքների վարձակալության պայմանագրերով, որոնք կկնքվեն սահմանված կարգով` համաձայն Կողմերի պետությունների օրենսդրության:

Հոդված 3

Սույն Համաձայնագրի ուժի մեջ մտնելուց հետո յուրաքանչյուր Կողմ աջակցություն կցուցաբերի մյուս Կողմի պետությանը` համաձայն սույն Համաձայնագրի 1 հոդվածով տրվող հողատարածքի վարձակալության իրավունքի իրավաբանական ձևակերպման գործում` նստավայր պետության օրենսդրությամբ սահմանված կարգով:

Հողատարածքի փոխանցումը վարձակալության տեղի է ունենում առանց հողատարածքի վարձակալության պայմանագիր կնքելու իրավունքի վճարի գանձման:


Սույն Համաձայնագրի 1 հոդվածում նշված հողատարածքների վարձակալության պայմանագրերը կնքվում են 49 տարի ժամկետով և երկարաձգվում են նույն ժամանակահատվածով հավելյալ պայմանագրերի կնքման միջոցով: Հողատարածքների վարձակալության պայմանագրերի գործողության երկարաձգումը հնարավոր է պայմանով, որ Համաձայնագիրը իր գործողությունը չի դադարեցրել:
Հոդված 4


Կողմերը երաշխավորում են, որ սույն Համաձայնագրի 1 հոդվածում նշված հողատարածքները ծանրաբեռնված չեն սեփականության իրավունքից, գրավով և այս սահմանափակումներից բխող որևէ պարտքերով և պահանջներով, ինչպես նաև նրանց նկատմամբ չեն ներկայացվել ոչ մի պահանջ և ռեստիտուցիայի իրավունքներ: Հետագայում որևէ պահանջների ի հայտ գալու դեպքում Կողմը, որի պետության տարածքում գտնվում են հողատարածքները, կկարգավորի այդպիսի պահանջները սեփական միջոցների հաշվին:
Հոդված 5


Սույն Համաձայնագրի 1 հոդվածում նշված հողատարածքները նախատեսված են բացառապես համապատասխանաբար ք.Երևանում և ք.Աշխաբադում Հայաստանի Հանրապետությունում Թուրքմենստանի դեսպանության և Թուրքմենստանում Հայաստանի Հանրապետության դեսպանության կարիքների համար օգտագործվող շենքերի և շինությունների կառուցման համար:
Հոդված 6


Կողմերը իրենց վրա պարտավորություն են վերցնում սույն Համաձայնագրի 1 հոդվածում նշված հողատարածքները վճարով կամ անհատույց չփոխանցել երրորդ պետություններին, իրավաբանական և ֆիզիկական անձանց առանց այն Կողմի գրավոր համաձայնությունը ստանալու, ում պետության տարածքում գտնվում են հողատարածքները:
Հոդված 7


Վարձակալված հողատարածքները օգտագործելիս, ինչպես նաև հողատարածքներում նախագծման, շինարարական և շահագործման աշխատանքներ կատարելիս յուրաքանչյուր Կողմ պարտավորվում է հետևել նշված պետության օրենսդրությամբ սահմանված պահանջներին: 
Հոդված 8


Հողատարածքները և դրանց վրա կառուցված շենքերը և շինությունները ազատվում են նստավայր պետության տարածքում գանձվող բոլոր հարկերից, տուրքերից եւ այլ պարտադիր վճարներից, բացառությամբ սույն Համաձայնագրի 1 հոդվածում ամրագրված վարձավճարի:
Հոդված 9


Կողմերը չեն իրականացնում սույն Համաձայնագրով վարձակալության փոխանցված հողատարածքներում գտնվող ենթակառույցի վճարները: 


Սույն Համաձայնագրում նշված հողատարածքների շահագործման և պահպանման ծախսերը իրականացնում է այն Կողմը, ում օգտագործմանն են հանձնվել հողատարածքները:

Հոդված 10


Սույն Համաձայնագրում փոփոխություններ և լրացումներ  կարող են կատարվել կողմերի գրավոր համաձայնությամբ և ձևակերպվում են համապատասխան  արձանագրություններով, որոնք կազմում են սույն Համաձայնագրի անբաժանելի մասը:
Հոդված 11


Սույն Համաձայնագիրը ուժի մեջ է մտնում դրա ուժի մեջ մտնելու համար անհրաժեշտ ներպետական ընթացակարգի Կողմերի կողմից իրականացնելու մասին վերջնական գրավոր ծանուցում ստանալու ամսաթվից:

Սույն Համաձայնագիրը կնքվում է 49 տարվա ժամկետով  և ինքնաբերաբար կերկարաձգվի յուրաքանչյուր  անգամ քառասունինը տարով, եթե Կողմերից մեկը գրավոր չի ծանուցի մյուս Կողմին  Համաձայնագրի գործողությունը դադարեցնելու իր մտադրության մասին ոչ ուշ, քան համապատասխան ժամկետը լրանալուց 1 (մեկ) տարի առաջ:  


Սույն Համաձայնագրի գործողության դադարեցման դեպքում Կողմերը խորհրդատվություններով և բանակցություններով սահմանում են սույն Համաձայնագրի 1 հոդվածով նշված հողատարածքներում կառուցված շենքերի հետագա օգտագործումը:


Կատարված է    ---------  «        »  -------2011թ. երկու բնօրինակով, հայերեն թուրքմեներեն և ռուսերեն լեզուներով, բոլոր տեքստերն էլ հավասարազոր են: Սույն Համաձայնագրի մեկնաբանման  դեպքում օգտագործվում է ռուսերեն տեքստը:

Հայաստանի Հանրապետության 
Թուրքմենստանի 
Կառավարության կողմից`                                   Կառավարության կողմից`

